	ՀԻՄՆԱՎՈՐՈՒՄ
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի  N 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության

	
	     1.Անհրաժեշտությունը

	
	Որոշման ընդունման անհրաժեշտությունը պայմանավորված է ՀՀ ՏԿԵՆ ջրային կոմիտեի և «ՋԻԹԵՔ-ԻԳԻՊ» ՍՊԸ-ի միջև 06.07.2021թ. ստորագրված խորհրդատվական ծառայությունների մատուցման պայմանագրի շրջանակներում Ջրային կոմիտեի ստանձնած պարտավորությունների կատարմամբ:

	
	       2.Ընթացիկ իրավիճակը և խնդիրները

	
	    Գերմանիայի զարգացման վարկերի բանկի աջակցությամբ իրականացվող «Համայնքային ենթակառուցվածքների Ծրագիր II Փուլ III»  դրամաշնորհային ծրագրի ուղեկցող միջոցառումներն իրականացնելու նպատակով 2,000,000 եվրո գումարով լրացուցիչ ֆինանսավորման համաձայնագրի հիման վրա ՀՀ ՏԿԵՆ ջրային կոմիտեի և «ՋԻԹԵՔ-ԻԳԻՊ» ՍՊԸ-ի միջև 06.07.2021թ. ստորագրվել է խորհրդատվական ծառայությունների մատուցման պայմանագիր: Պայմանագրի շրջանակներում նախատեսվում է աջակցել Ջրային կոմիտեին՝ կառուցվածքային ստորաբաժանումների պարտականությունները պատշաճ կերպով իրականացնելու և ՊՄԳ վարձակալական պայմանագրի համարժեք կառավարման գործում, «Ջրառ» և «Մելիորացիա» ՓԲԸ-ներին, Հայաստանի տարածքային զարգացման հիմնադրամի ջրային տնտեսության ծրագրերի իրականացման մասնաճյուղին՝ կառավարելու գործում: Հիմնական շեշտադրումը դրված է աջակցելու ջրամատակարարման և կեղտաջրերի հավաքման ու հեռացման ներդրումային ծրագրերի իրականացմանանը։ Սա հատկապես վերաբերում է ենթակառուցվածքների ներդրումային ծրագրի նախապատրաստման և իրականացման որոշումների աջակցմանն ու որոշումների կայացմանը։  
Նախատեսվում է խորհրդատուների ուղղորդում և կառավարում՝ իրենց պարտականությունների  կատարման վերահսկողության և գնահատման,  ծառայությունների որակի, առաջարկվող նախագծերի, տեխնիկական լուծումների և ժամկետների հսկողության գործում, ինչպես նաև, խորհրդատուի զեկույցի մշակում:  
Նախատեսվում է նաև աջակցություն անձնակազմի կարողությունների զարգացման գործում, Հայաստանի տարածքային զարգացման հիմնադրամի ջրային տնտեսության ծրագրերի իրականացման մասնաճյուղի անձնակազմին՝ ուսուցման և աշխատանքի վերապատրաստման գործում։    

	
	3. Տվյալ բնագավառում իրականացվող քաղաքականությունը
Պայմանագիրը մեկնարկել է 10.07.2021թ.՝ 24 ամիս ժամկետով: Հիմնական ծառայությունների արժեքը կազմում է 1,555,232.5 եվրո: 
2021 թվականին նախատեսվում է կատարել 144,003.25 եվրո կանխավճարի, 144,003.25 եվրո եռամսյակային միջանկյալ առաջին վճարման և 4,800.0 եվրո փոխհատուցման  մասով նախատեսված գումարը՝ ընդամենը 292,806.5 եվրո դրամաշնորհ և ՀՀ կառավարության համաֆինանսավորման մասով 58,561.3 եվրո: Որոշման նախագծով առաջարկվում է ՀՀ 2021 թվականի պետական բյուջեի 1072 «Ջրամատակարարման և ջրահեռացման բարելավում» ծրագրում ավելացնել 11009 «Գերմանիայի զարգացման վարկերի բանկի աջակցությամբ իրականացվող Համայնքային  ենթակառուցվածքների Ծրագիր II, 3-րդ փուլի ծրագրի ուղեկցող միջոցառման 3-րդ բաղադրիչ» միջոցառումը`  որտեղ դրամաշնորհային միջոցներից գումարը կազմում է 183,730.3 հազար դրամ, իսկ ՀՀ կառավարության համաֆինանսավորման մասով՝ 36,746.0 հազար դրամ (1 եվրոն հաշվարկվել է 627.48 դրամ փոխարժեքով), ընդամենը՝ 220,476.3 հազար դրամ: 
 Որոշման նախագծով պահանջվող 220,476.3 հազար դրամը կվերաբաշխվի ՀՀ 2021 թվականի պետական բյուջեի «Ոռոգման համակարգի առողջացում» ծրագրի                     «Զարգացման ֆրանսիական գործակալության աջակցությամբ իրականացվող ոռոգման ոլորտի ֆինանսական կայունության և ոռոգման կառավարման կարողությունների բարելավման դրամաշնորհային ծրագրի խորհրդատվություն և կառավարում» միջոցառման համար նախատեսված գումարներից, ընդ որում՝ 2021 թվականի ընթացքում նշված գումարի վերականգնման անհրաժեշտություն չի առաջանա: 

	
	

	
	        4.Կարգավորման նպատակը և բնույթը
  ՏԿԵՆ ջրային կոմիտեի և «ՋԻԹԵՔ-ԻԳԻՊ» ՍՊԸ-ի միջև 06.07.2021թ. ստորագրված խորհրդատվական ծառայությունների մատուցման պայմանագրի շրջանակներում Ջրային կոմիտեի ստանձնած պարտավորությունների կատարում:

	
	

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը

	
	      Ջրային կոմիտեի ստորաբաժանումներին, Հայաստանի տարածքային զարգացման հիմնադրամի ջրային տնտեսության ծրագրերի իրականացման մասնաճյուղին, «Ջրառ» և «Մելիորացիա» ՓԲԸ-ներին աջակցություն` գործառույթների իրականացման  և անձնակազմի կարողությունների զարգացման գործում:
[bookmark: _GoBack] 7. Կապը ռազմավարական փաստաթղթերի հետ
Սույն որոշման նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.3 Ջրային տնտեսության» բաժնի 14-րդ պարբերության պահանջից։
   8. Տեղեկատվություն
      «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի  N 2215-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի  N 2215-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:



